
Referat 

STYREMØTE  6. MARS  2024  
 
Tilstades:  Anders Schanche Rettedal, Hanne Lundal, Jon Egil Østerhus, Elin Fuglestad,  

Odd Einar Lundervold var med frå 10.40- til kl.13.00. Leif Håkon Korsbø frå kl.12.00. 
Referent:  Hilde Elin Østerhus 
Møtestad:  NMBU Sandnes.  

 

Sakliste med referat: 

1 - 2024 Konstituere styre i RSG 
Leiar:                        Anders Schanche Rettedal (vald av årsmøtet)  
Nestleiar:                Hanne Lundal (vald av årsmøtet) 
Kasserar:                 Elin Fuglestad 
Styremedlem:       Jon Egil Østerhus og Odd Einar Lundervold 
1.vara:                          Leif Håkon Korsbø 
Sekretær:                   Hilde Elin Østerhus ( ikkje tillitsvald)  

 
1. Personlege mål, ønsker for arbeidet i RSG. 

Styret tok ein gjennomgang mellom medlemmene, om kva ynskjer ein har for arbeidet i styret, 
personlege mål og forventningar til vervet.  
 

2. Fordeling av roller / ansvarsområde. 
Fagansvar Kåring:                                       Jon Egil Østerhus. 
Fagansvar Geit:                                            Elin Fuglestad. 
Fagansvar Dyrevelferd:                             Anders S Rettedal. 
Fagansvar Jordbruksforhandlinger:      Jon Egil Østerhus og Anders S Rettedal 
Arrangementsansvarleg:                           Hanne Lundal 
Utmark og kontaktperson beitelag:      Odd Einar Lundervold (Hanne Lundal) 
Gjeterhund-kontakt:                                   Hanne Lundal. 
Sponsoransvarleg:                                       Anders S Rettedal. 
 

3. Utnemning av  personar til diverse nøkkel-roller. 

• Avlsutvalet: Leiar Per Johan Lyse,  
                        Medlem i avlsutvalet: Bjarte Rangen-Njå.  
                        Representant frå styret: Jon Egil Østerhus.  

• Kåringsansvarleg:     Eirik Gilje.     (vara: Jon Egil Østerhus)  

• Geitekontakt:             Trond Bårseth  

• Rovviltkontakt:         Magne Jakob Bjørheim 

4. Kort evaluering av årsmøte. 
Årsmelding: lite registrert kritikk for endring av format på årsmelding.  
Planlegging: Behov for betre tid i forkant, til praktiske gjeremål, ikkje alle i styret treng delta på 
dette.  

Gjennomføring: God gjennomføring av møteleiar, bør vere meir konsekvent på bruk av mikrofon, 
likheit for alle delegatar.  
Etterleve årsmøtet sitt ynskje om å få utsendt budsjett i forkant, samt oppsett over kårings-
rekneskapen. Etterspørje tydeleg tilbakemelding frå slakteri og faglag på kva representant som 
kjem, og i kva omfang denne ynskjer å delta.  
 

2 - 2024 Faste saker:   

a) Innkalling, godkjenning. Referat godkjent via e-post i etterkant av førre møte.  
b) Rekneskap og budsjett.  Ønske om byte av rekneskapslag, Bjerkreim rekneskapslag overtek 

rekneskapen no.  
c) Handlingsplan nokre endringar i dato for styremøter, denne blir oppdatert på nettsida. 

Styremøter: 22.mai, 14.juni, 14.aug, 18.sep, 17.okt, 13.nov og 13.des.   
d) Arbeidsoppgåver gjennomgått.  
e) Styreaktivitet / Møteverksemd. 

Rettedal:         Møte i Hå verering, Landbrukskonferansen Rogaland. 
Lundervold:    Utmarkskontakt-møte i NSG.  Årsmøte i Jæren Smalalag. 
Fuglestad:       Digitalt møte, opplæring nettside. 
 

f) Lokallagsrunden. Kontroll av oversikt lokallagsleiarar, no skal alle endringar vere på plass.  
 

g) Neste styremøte: 22.mai 
h) RGL / Gjeterhund: nytt styre er konstituert.  

  

3 - 2024 Årshjul / handlingsplan for lokallag og RSG 
Saka ikkje prioritert pga. tidspress.  
 

4 -  2024 Mal Regionmøte 
RSG sine regionar har tradisjon for å møtast kvar haust, det kan for nye medlemmer / leiarar vere 
utfordrande å kjenne til kva eit regionmøte skal omhandle. Styret i RSG har derfor utarbeidd ein mal for 
korleis regionmøte kan gjennomførast, og kva det er ynskjeleg at regionmøtet tek opp i møtet, for å sikre 
eit godet medlemsdemokrati og tilhørigheit til organisasjonen. Forslag til mal gjennomgått og vedteke. Mal 
for regionmøte blir lagt ut på nettsida og delt til alle lokallagsleiarar, samt valnemnda i RSG.  
 

5 - 2024 Dyrevelferd 

Tal frå MT basert på slaktedata jmf tilskotsøknadar og gjennomførte risikobaserte tilsyn , viser at 2-5 % av 

småfeprodusentar i Sør-Rogaland ikkje driv godt nok no. Styret i RSG ynskjer å få meir spesifikk informasjon 

frå MT om korleis tala er henta ut, og gjerne tal frå Nord Rogaland også. RSG skal ha dialogmøte med 

Mattilsynet i mai, der vil dette bli tema.   

DVP: Styret i RSG vil oppmode lokallag til å halde DVP-kurs for medlemmene, der ein i fellesskap kan 

gjennomføre kurs om dyrevelferd, og kvar enkelt medlem kan ta kompetansbeviset kvar for seg, på eigen 

pc, men gjerne i felles rom med dei andre? Innspel til lokallag med grei økonomi om at dei mogleg kan tilby 

medlemmer å få sponsa deler av kurset? Ein kan også oppmode medlemmer til å gå saman om å ta ein DVP- 

gjennomgang i eiga besetning, gjerne med ein eller fleire saue-kollegaer som alle kan lære av, i trygge 

omgjevnadar. Styret i RSG kjem gjerne på lokallagsmøter for å snakke om DVP, kurset og dyrevelferd 

generelt.     Inspirasjon til gjennomføring av felles aktivitet, er Suldal og Karmøy.        

Nye krav til utegangarsau, RSG ynskjer å arrangere teams-møte med dette som tema, skal prøve å finne 

kompetanse til eit slik møte.   

Dyrevelferdsansvarleg i alle lokallag. Etter oppmoding frå Mattilsynet i fjor, ynskjer no styret i RSG å vise 

at dyrevelferd er eit prioritert fagområde i vår organisasjon.  RSG ynskjer at alle lokallag utnemner ein 

dyrevelferdsansvarleg i sitt lokallag.  I fyrste omgang er det tenkt at denne personen kan fungere som 

kontaktperson for MT i sitt område. Vidare rollebeskriving vil kome etter kvart, basert på erfaringar og 

gjerne etter innspel frå lokallaga.  

 
 

6 -2024 Sponsorarbeid  

Sponsoransvarleg tek kontakt med mogleg sponsor til medlemsbrev i forkant av lemminga, samt hovudsponsorane 

om vidare samarbeid og mogleg høgare sats.  

Strategi for vidare sponsorarbeid og auka bruk av RSG si nettside var også tema. 

  

Utdrag frå sponsoransvarleg sitt dokument om mogleg organisering av sponsorabeid i RSG:  
RSG har i det siste kommet til erkjennelsen av at vi ikke er flinke nok til å utnytte de mulighetene som ligger i å få 
sponset en del av vår virksomhet. Vi sitter på epostadresse til 1400 medlemmer som er interessante for alle bedrifter 
som driver mot sauenæringa, å komme i kontakt med. Muligheter og opplegg vi kan se for oss på sponsor- siden. 
Hovedsponsor 
RSG har siden 2021 fått sponset sekretærstilling i organisasjonen. Dette er blitt finansiert av de 3 slakteriene og 2 
møllene vi har i fylket vårt. Det er nødvendig å fortsette dette sponsoratet for å opprettholde sekretærfunksjon på 
dagens nivå og det er naturlig at samme aktører fortsetter dette arbeidet og dermed blir hovedsponsorer. 
Fordeler: 

• Egen hilsen i årsmelding og taletid på årsmøtet hvert andre år. 

• Deltagelse på årsmøtet 

• Logo i årsmelding 

 
«Medlemsbrev»-sponsor 
RSG skal 3 ganger i året sende ut et brev/epost til sine medlemmer med aktuell informasjon og tema. Dette går ut til 
ca. 1400 medlemmer i RSG. Enkeltsponsorer kan få tilbud om å lage eksklusive kampanjer/tilbud til RSG sine 
medlemmer, som vi distribuerer sammen med medlemsbrevet. For medlemsbrev utsendt i mars, kan det være 
aktuelt med sponsorer med tilbud til lammingen. For medlemsbrev i august, kan det være aktuelt med kampanje til 
sankeutstyr, samle-kve etc. Sponsorer må innhentes til hvert brev. 
Fordeler: 

• Direkte kommunikasjon til 1400 medlemmer 

• Tilbud tilpasset sesong 

• Økt synlighet og markedsføring som sauebondens samarbeidspartner 

Sponsor til RSG Ledersamling 
Hver høst avholder RSG ledersamling for sine lokallag og væreringer. Sponsorer kan gis tilgang til dette 
arrangementet mot betaling. Dette gir eksklusiv tilgang til ledelsen i hele RSG og sponsorer får tilgang til å vise frem 
sine produkter, knytte kontakter i næringa og ikke minst sosialt samvær med RSG medlemmer. 
Fordeler: 

• Eksklusiv tilgang til RSG  

• Unikt treffpunkt med alle lokallagsledere i Rogaland 

• Eksklusiv tilgang til arrangementet 

 
Sponsor til RSG Fagdag 
RSG sin ledersamling har etterspurt flere fagdager i RSG -regi. Her har ikke styret konkludert på hverken format, 
tidspunkt el, men det er en uttalt ambisjon om å få dette til. Sponsorer kan da inviteres til å delta på samlingen, holde 
foredrag etc. 
Fordeler: 

• Tilgang til RSG medlemmer interessert i spesifikke tema 

• Unikt treffpunkt med mange saueinteresserte medlemmer 

• Tilgang til arrangement 

• Mulighet for taletid for å markedsføre bedrift, produkt ol. 

 
Oppsummert kan disse tiltakene gi opp mot 137 000,- i årlige sponsorinntekter for RSG 
 

7 - 2024 Årsmøte NSG 13.+14.mars 2024 

Gjennomgang av årsmelding og saker som skal opp i årsmøte.  

Styret i RSG merkar seg at sats på støtte til vereringar er auka, i  forslag  til midlar over 

jordbruksforhandlingar til DVP for alle sauebønder.  

Seminstasjon vert ei stor sak, styret i RSG etterlyser ei grundigare saksutgreiing og betre inntening før 

NSG kan ta ei evt stor-investering. Det er likevel ei utfordring at NSG må leige areal, ei investering i fast 

eigedom kan på andre sida fungere som ei sikring for økonomien.  

 

8 - 2024 Årets lokallag 

For å skape  engasjement i styrearbeid og lokallag,  ynskjer styret i RSG å starte med utnemning av årets 

lokallag, og gje ei merksemd til dei som gjer en ekstra innsats i løpet av året. Styret ser for seg at 

regionmøta nominerer eitt lag frå sin region, som kandidat til å bli «årets lokallag». 

Vinnaren blir annonsert på årsmøte året etterpå, og premiert med kr. 5000,- som dei kan nytte til sine 

aktivitetar, sosialt eller fagleg.   

Kriteriar for å bli nominert som årets lokallag:  

▪ Avholder årsmøte i januar. 

▪ Konstituerer seg raskt og sender inn årsrapporten innen fristen. 

▪ Lokallaget har gjennom året vist at dei har fagleg og sosial aktivitet som aukar trivnad og aktivitet i 

laget. 

▪ Lokallaget bidrar med innspel til jordbruksforhandlingane til fylkeslaget innan fristen. 

▪ Lokallaget stiller med representanter på leiarmøte og årsmøte i fylkeslaget. 

▪ Er gjerne innovative i sitt arbeid, og har arrangement som kan gje plusspoeng,. =)  
( men då treng styret i RSG eit hint om dette, til  rogalandsauoggeit@gmail.com) 

9 - 2024 Årets kåringssjå 

Styret i RSG ynskjer å gje merksemd til gode kåringssjå også, det er ei kjerneverksemd i NSG sitt arbeid. 

Ideen er framleis berre på teiknebrettet, saka vil bli vidare handsama på styremøte i mai eller juni. 

Moglege kriteriar for å bli vurdert som årets kåringssjå:   

Gjennomføring:  bra for dommarane, bra for publikum, velferd for dyra, dyreflyt og smitteverns-omsyn? 

Ansvar for vidare saksutgreiing: Jon Egil Østerhus, Elin Fuglestad, Odd Einar Lundervold og 

kåringsansvarleg Eirik Gilje.  

 

10 - 2024 Kåringsdommarar 

Avlsutvalet tek opp sak om behov for nye dommarar, RSG handsamar saka på ny att etter Avlsutvalet har 

hatt sitt møte.  

 

Evt. Redusert betaling for tørrstoff-innhald i geitemjølk.  

RSG er gjort kjent med at Tine har endra prissetjinga av geitemjølka. Basisprisen for mjølka vert redusert 

når tørrstoffet (feitt, protein og laktose) går opp. Fleire geitemjølk-produsentar peikar på at Tine nullar ut 

ein stor del av avlsarbeidet som geitebøndene og NSG har brukt store ressursar på. Produsentar som driv 

godt avlsarbeid med auka tørrstoffinnhald som resultat, får redusert basispris for mjølka. Resultatet av 

denne endringa er at utbetalinga for levert mjølk vert den same, om ein har høgt eller lågt tørrstoff-

innhald.  Auka tørrstoff-innhald i mjølka har vore hovudfokus i avlsarbeidet på geit i årevis, ei satsing som 

både bønder, NSG og Tine har initiert.  

Geitemjølk-produsentane ynksjer at RSG via NSG uttaler seg om saka, og prøver å bidra til fokus på saka.  

